GRUPO o

SPri

TALDEA

Espediente-zk.: 2023037 Harmonizatua

Kontratazioaren xedea: Eraldaketa Digitaleko eta Enpresa Garapeneko Sailetako
laguntza-programen proiektuen ebaluazio-zerbitzuak eskaintzea.

1. Sarrera

SPRI-Enpresa Garapenerako Euskal Agentziak (aurrerantzean, SPRI) Euskadiko
Autonomia Erkidegoko enpresa-egiturari bideratutako laguntza-programa ugarien
kudeaketaren ardura du bere gain.

Laguntza Programak kudeatzeko, SPRIk Espedienteak Kudeatzeko Sistema du (SGEES),
SPRIren ardurapeko laguntza lerroetako espedienteak modu automatizatuan
izapidetzea ahalbidetzen duten tresna multzoz osatuta.

2. Kontratazioaren helburua

Kontratazioaren helburua Eraldaketa Digitaleko eta Garapen Ekonomikoko Saileko
programetara aurkeztutako proiektuen ebaluazio tekniko eta ekonomikoa ebaluatzea
da. Zehazki, zerbitzu hauek kontratatu behar dira:

e 1. lotea: Industria Digitala 2024 dirulaguntzen programan eta hurrengo
deialdietan aurkeztutako proiektuen ebaluazio tekniko eta ekonomikoa, baita
antzeko teknologiei buruzko beste programa batzuen ebaluazioa ere (SPRIren
Eraldaketa Digitalaren sailak sustatutakoak)

e 2. lotea: Industriako Zibersegurtasuna 2024 dirulaguntzen programan eta
hurrengo deialdietan aurkeztutako proiektuen ebaluazio tekniko eta
ekonomikoa, baita antzeko teknologiei buruzko beste programa batzuen
ebaluazioa ere (SPRIren Eraldaketa Digitalaren sailak sustatutakoak)

e 3. lotea: Renove Industria 4.0 dirulaguntzen programan eta hurrengo deialdietan
aurkeztutako proiektuen ebaluazio tekniko eta ekonomikoa, baita antzeko
teknologiei buruzko beste programa batzuen ebaluazioa ere (SPRIren Enpresa
Garapeneko sailak sustatutakoak)

Kontratuaren xede diren jarduerak Euskal Autonomia Erkidegoan egingo dira.

3.  Garatu beharreko jarduerak

Kontratuaren esleipendun izango den enpresak SPRIri honako laguntza-programa
hauetan aurkeztutako proiektuen ebaluazio tekniko eta ekonomikoa egiteko zerbitzuak
eskaini beharko dizkio: Renove Industria 4.0 (izena aldatzeko aukera alde batera utzi
gabe), Industria Digitala, Industriako Zibersergutasuna, edo 2024an edo datozen
ekitaldietan zehar martxan jar daitezkeen antzeko teknologia edo gaiei buruzko beste
programa batzuk, EUSKADIKO 2025EKO ERALDAKETA DIGITALAREN ESTRATEGIAREN
jarduketa-arloekin eta 2021-2024 INDUSTRIA GARAPENERAKO ETA
NAZIOARTEKOTZERAKO PLANAREKIN lotuta, betiere zerbitzuaren izaera edo egin
beharreko lanak aldatzen ez badira. Aipatutako programa batek edo batzuek NEXT
Generation EB testuinguruan esleitutako baliabide espezifikoak izan ditzakete, eta
kontuan izan beharko du hori kontratistak kontratuaren xede-lanak baliabide espezifiko

horien eskakizunak betez egiteko. Horri dagokionez, SPRIk beretzat gordetzen ditu
zuzenbidean bidezkoak diren ekintza guztiak kontratu hau aldez aurretik aldatzeko edo
suntsiarazteko, baldin eta baliabide horien kudeaketari lotutako errekerimenduak ezin
badira bete, lizitazio hau arautzen duten baldintza-agirietako aurreikuspenen arabera.

Honako alderdi hauek baloratu beharko ditu:

A. Enpresaren eta haren jardueraren ezaugarriak. Mikro, txiki, ertain edo handi

B.

C.

sailkapena. Egiten duen jarduera eta JEZ eta EJSN sailkapenean duen
katalogazioa.

Aurkeztutako proiektuaren eta dagokion laguntza-programaren oinarri
arautzaileekiko haien egokitasuna ebaluatzea.

Aurkeztutako proiektuaren eta dagokion laguntza-programaren oinarri
arautzaileekiko egokitasuna ebaluatzea. Zuzena den adieraziz edo dagozkion
aldaketak eginez.

D. Likidazio-eskabideak, memoria tekniko eta ekonomikoak berrikustea.

Ebaluazio-txostenek kalitate-irizpide hauek bete beharko dituzte:

Argitasuna. Edukiak modu argian azaldu beharko dira, azaldu nahi den horren
inguruko zalantzak sor ditzaketen zehaztugabetasun edo lausotasunik gabe.
Garrantzia. Txostenak egiaztatutako gertaerak eta ondorioak ezagutzea
ahalbidetuko luketen elementuak jaso beharko ditu.

Laburtasuna. Ebaluazio-txostenaren edukia modu zehatz eta laburrean garatu
beharko da, egiaztapenak, ondorioak eta gomendioak ulertzeko erabakigarriak
ez diren xehetasunak jaso gabe.

Koherentzia. Ebaluazio-txostenean jasotako iruzkinek egiaztapena, ondorioak
eta gomendioak ulertzea ahalbidetuko luketen gai ugariak jaso beharko dituzte
orokorretik zehatzera bideratuta. Hala, ebaluazio-txosteneko edukiaren D
puntuan jasotako beharrezko baliabideekin bat etorri beharko dute
proposamenek.

Zorroztasuna. Edukiak modu zehatzean azaldu beharko dira, egiaztapenen balioa
bereizteko beharrezko elementu guztiak barne, eta behar bezala justifikatuko
dira adostutako ondorioak.

Linguistikoak. Hornitzaileak Euskadiko bi hizkuntza ofizialetan (euskaraz eta
gaztelaniaz) zerbitzua eman ahal izatea bermatu beharko du.

Aipatutako kalitate-irizpideak kontratua gauzatzeko ezinbesteko baldintzak dira.
Aurreko paragrafoan deskribatu dugun kalitatearekin lotutako edozein irizpide betetzen
ez bada, aztertu eta ebaluatu beharreko proiektuaren % 30eraino hel daitekeen zigorra
aplika daiteke.

3.1. Zerbitzuaren dimentsionamendua

Informazio gisa, egitasmoaren azken urteko daturik esanguratsuenak azalduko ditugu
jarraian. Esleipendunak esleitzen zaizkion proiektu guztiak ebaluatu beharko ditu, eta,
hala badagokio, SPRIk ezarriko epean bete beharko du. Halaber, SPRIk emandako
aplikazio informatikoak erabili beharko ditu, SPRIk horietara sartzeko baimendutako
sarbide puntualen bitartez, eta horrek ez du inolako mendekotasun-motarik ekarri
behar SPRIrekiko eta prestazioa exekutatzen duten pertsona zehatzekiko. Honako
estimazio hauek egin dira, baina ez dira lotesleak kontratua exekutatzeko:

Industria Digitala: 770 proiektuak (Laguntza-eskaerak eta/edo likidazio-
eskaerak).

Zibersegurtasun Industriala: 615 proiektu. (Laguntza-eskaerak eta/edo likidazio-
eskaerak).

Renove Industria 4.0 : 500 proiektu. (Laguntza-eskaerak eta/edo likidazio-
eskaerak).

Zerbitzu hau egiteko esleitutako langileei eska dakizkiekeen
baldintzak eta gaitasunak

LOTE bakoitzari esleitutako langileek bete beharreko baldintzak eta izan beharreko
gaitasunak honakoak dira:

Taldea kide batek (1) osatuko du gutxienez. Hala ere, pertsona gehigarriak
proposatu ahal izango dira eta, hala badagokio, positiboki baloratu.
Proiektuaren arduradun nagusi gisa eta SPRIren Eraldaketa Digitaleko Sailaren
ordezkariarekin hizketakide gisa jardungo duen pertsona bat izendatuko da,
horrelako lanetan nahikoa esperientzia eta ezagutza izango duena. Bere taldeak
edo proposatutako pertsonak egindako ebaluazio-txostenak gainbegiratzeaz eta
homogeneizatzeaz arduratuko da, honako baldintza teknikoen plegu honetako
3. atalean deskribatutako eta eskatutako kalitate-eskakizunak betetzen dituztela
bermatuta.
Plegu honen 3. atalean deskribatutako lanak gauzatzeko, beharrezkoa izango da
lantaldea osatzen duten pertsonak edo pertsonek esperientzia izatea Lote
bakoitzeko tematikei dagozkien proiektuen ebaluazioan, eta enpresa
esleipendunaren araberakoa izango da esklusiboki. Tematikei dagokienez,
2023ko Industria Digitala, 2023ko Industriako Zibersegurtasuna eta 2023ko
Renove Industria 4.0 dirulaguntzen programen araudi-oinarrietan
deskribatutakoak har daitezke orientazio gisa.
Rolak eta esperientzia-urteak:

o Proiektuaren arduraduna, gutxienez 3 urteko esperientzia duena.

o Teknikariak.
o Birolak eta funtzioak pertsona beraren gain egon daitezke.

e Esleipendunak baliteke ez parte hartzea berak esku hartu duen edo berarekin
harreman zuzena edo zeharkakoa duten proiektuen ebaluazioan, balorazioaren
inpartzialtasun eta independentzia arriskuan ez jartzeko. Balizko interes-
gatazka baten berri duen esleipendunak SPRIri jakinarazi beharko dio SPRIk
zerbitzuak eskatu dizkion egunetik hasi eta bost (5) egun balioduneko epean.

Kontratura atxikitako langileak esleipendun enpresaren mendekoak izango dira. Inolako
kasutan ere ez dute izango Eusko Jaurlaritzarekiko, SPRIrekiko eta/edo haien parte diren
elkarteekiko lan-, kontratu- edo funtzionario-harremanik, ezta beste edozein motatako
harremanik ere, ez kontratuak irauten duen artean, ez amaitzean.

5. Ikuskapena eta zerbitzuaren kontrola

Kontratu bakoitzerako proiektura esleitutako pertsonen dedikazioa hilero proiektuak
eskatutakora egokituko da, SPRIk ikuskatuta, inola ere kontratuaren balio zenbatetsia
gainditu gabe.

Proiektuko lantaldeak egindako lanak SPRIren Eraldaketa Digitaleko eta Enpresa
Garapeneko Sailak ikuskatuko ditu zuzenean kasu bakoitzean, eta kontratatutako lanen
garapen egokia egiaztatzeko beharrezkotzat jotzen dituen azalpenak eta informazioa
eskatu ahal izango ditu.



